
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ  30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և խնդիրները
Հիմք ընդունելով ՀՀ վարչապետի 2019 թվականի սեպտեմբերի 11-ի N ԱՔ/163-2019 հանձնարարականը «Գնումների մասին» ՀՀ օրենքի 15-րդ հոդվածի 6-րդ կետի համաձայն «Միկրոռեգիոնալ մակարդակի համակցված տարածական պլանավորման փաստաթղթերի մշակում» միջոցառման իրականացման համար կնքվել են համապատասխան պայմանագրեր՝ ընդհանուր 492 298.0 հազար դրամ արժեքով, այդ թվում՝
· ՀՀ Արագածոտնի մարզի բոլոր բնակավայրերը ներառող թվով 11 փաստաթուղթ`            205,298.0 հազար դրամ արժեքով, 
· ՀՀ Շիրակի մարզը մասնակի՝ 84 բնակավայրերը ներառող թվով 6 փաստաթուղթ՝ 165,600.0 հազար դրամ արժեքով, 
· ՀՀ Գեղարքունիքի մարզը մասնակի՝ 41 բնակավայրերը ներառող թվով 3 փաստաթուղթ՝ 74,600.0 հազար դրամ արժեքով, 
· ՀՀ վարչապետի բանավոր հանձնարարականի համաձայն ՀՀ Շիրակի մարզի Աշոցք խոշորացված համայնքի (11 բնակավայր) տարածական պլանավորման փաստաթղթի համար, մանրամասն գոտևորմամբ և նախատեսվող դահուկային սպորտային համալիրի տարածքային հատակագծման նախագծի ներառմամբ` 46,800.0 հազար դրամ արժեքով:
 ՀՀ 2019 թվականի պետական բյուջեի հատկացումներից 83,037.0 հազար դրամը փոխանցվել է որպես կանխավճար:
 Քաղաքաշինության կոմիտեի կողմից վերը նշված պայմանագրերի շրջանակներում ձևավորվել են պայմանագրային պարտավորություններ՝ 409,261.0 հազար դրամի չափով:
       Համավարակի (COVID-19) և 2020 թվականի սեպտեմբերի 27-ին երկրում հայտարարված ռազմական դրության պայմանների պատճառներից ելնելով, ինչպես նաև առկա իրավիճակով պայմանավորված  շրջակա միջավայրի վրա ազդեցության գնահատման փորձաքննական գործընթացի երկարաձգման պատճառով ՀՀ Արագածոտնի մարզի, ՀՀ Գեղարքունիքի մարզի (մասնակի) և ՀՀ Շիրակի մարզի (մասնակի) և Աշոցքի խոշորացված համայնքի միկրոռեգիոնալ մակարդակի համակցված տարածական պլանավորման փաստաթղթերի մշակման աշխատանքների կատարման պայմանագրերով նախատեսված ժամկետների հնարավոր ուշացումներից ելնելով՝ ՀՀ կառավարության 2020 թվականի հոկտեմբերի 7-ի N 1651-Ն որոշման համաձայն 2020 թվականին կնքված պայմանագրերով նախատեսված գումարը՝ 409,261.0 հազար դրամ վերադարձվել է ՀՀ կառավարության պահուստային ֆոնդին՝ հետագայում պայմանագրերի ֆինանասավորումը 2021 թվականին ապահովելու պայմանով: 
Վերը նշված հանգամանքների պատճառով նաև չեն ավարտվել սահմանաված ժամկետներում ՀՀ Արմավիրի  մարզի միկրոռեգիոնալ մակարդակի` համակցված տարածական պլանավորման թվով 9 փաստաթղթերի և ՀՀ Վայոց ձորի մարզի միկրոռեգիոնալ մակարդակի` համակցված տարածական պլանավորման թվով 6 փաստաթղթերի նախագծերի մշակման աշխատանքները։ 2019 թվականին կնքված պայմանագրերով նախատեսված գումարից 67.625.0 հազար դրամ վերադարձվել է ՀՀ պետական բյուջե: 
Ընդհանուր 2019 թվականի պայմանագրերի համար չվճարված գումարը կազմում է 476.886.0 հազար դրամ (409,261.0 հազար դրամի + 67,625.0 հազար դրամ):
2021 թվականի պետական բյուջեով «Միկրոռեգիոնալ մակարդակի համակցված տարածական պլանավորման փաստաթղթերի մշակում» միջոցառման համար հատկացվել էր 397,000.0 հազար դրամ։ ՀՀ կառավարության 2021 թվականի մարտի 18-ի N 371-Ն որոշմամբ  հատկացված 397,000.0 հազար դրամից 42,264.0 հազար դրամն ուղղվել է ՀՀ կառավարության պահուստային ֆոնդ: 
Այնուհետև, ի կատարումն ՀՀ վարչապետի 2021 թվականի հունիսի 1-ի 2021 թվականի պետական բյուջեն վերանայելու և նվազեցնելու վերաբերյալ N 02/16.10/17702-2021 հանաձնարարականի՝ առաջարկություն է ներկայացվել «Միկրոռեգիոնալ մակարդակի համակցված տարածական պլանավորման փաստաթղթերի մշակում» միջոցառման համար 2021 թվականի պետական բյուջեով հատկացված գումարներից ՀՀ կառավարության պահուստային ֆոնդ  վերաբաշխել ևս 154, 800.0 հազար դրամ։
Արդյունքում,  «Միկրոռեգիոնալ մակարդակի համակցված տարածական պլանավորման փաստաթղթերի մշակում» միջոցառման գծով առկա է 199, 936.0 հազար դրամ  գումար (397,000.0 – 42,264.0 -154,800.0 = 199, 936.0 հազար դրամ)։
  Հաշվի առնելով վերոգրյալը՝ ՀՀ քաղաքաշինության կոմիտեի կողմից նախկինում ստանձնած 409,261.0 հազար դրամի և 67,625.0 հազար դրամի պարտավորությունների կատարումն ապահովելու համար առաջարկվում է մնացած 199,936.0 հազար դրամի շրջանակներում իրականացնել Կոմիտեի կողմից կնքված պայմանագրերով ստանձնած պարտավորությունների մի մասը՝ պայմանագրային պարտավորությունների մյուս մասի կատարումը ներառելով 2022-2024 թվականների Կոմիտեի ՄԺԾԾ հայտում՝ 2022 թվականի չափաբաժնում (476,886.0 հազար դրամ-199,936.0 հազար դրամ=276,950.0 հազար դրամ):
Միջոցառման գծով մնացորդային  199,936.0 հազար դրամ գումարն առաջարկվում է ուղղել .
· 2019 թվականի կնքված պայմանագրերով նախատեսված
ՀՀՔԿ-ԳՀԱՇՁԲ-19/9-1 և ՀՀՔԿ-ԳՀԱՇՁԲ-19/9-2 կնքված պայմանագրերի շրջանակներում՝
ՀՀ Վայոց ձորի մարզ - 45 բնակավայր - 6 փաստաթուղթ՝ 29,000.0 հազար դրամ:
 ՀՀ Արմավիրի մարզ - 97 բնակավայր - 9 փաստաթուղթ՝ 38,625.0 հազար դրամ: 
  2019 թվականի կնքված պայմանագրերով նախատեսված
ՀՀՔԿ-ԳՀԱՇՁԲ-19/37-2 կնքված պայմանագրի շրջանակներում՝ 
ՀՀ Արագածոտնի մարզ /մասնակի/ - 40 բնակավայր 4 փաստաթուղթ՝ 59, 211.0 հազար դրամ: 
ՀՀ Շիրակի մարզ /մասնակի/ –Աշոցքի խոշորացված համայնք - 11 բնակավայր – 1 փաստաթուղթ՝ 35,100.0 հազար դրամի:
ՀՀՔԿ-ԳՀԱՇՁԲ-19/37-1 կնքված պայմանագրի շրջանակներում՝ 
ՀՀ Արագածոտնի մարզ /մասնակի/ - 74 բնակավայր - 7 փաստաթուղթ՝ 30, 000.0 հազար դրամ:
ՀՀ Գեղարքունիքի մարզ /մասնակի/ – 26 բնակավայր - 2 փաստաթուղթ՝ 8, 000.0 հազար դրամ:
2. Տվյալ բնագավառում իրականացվող քաղաքականություն
ՀՀ համայնքների համար տարածական պլանավորման փաստաթղթերի ամբողջական բազայի ստեղծում և արդիականացում:
3. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության կոմիտեի աշխատակիցները:

4. Ակնկալվող արդյունքը
Արմավիրի և Վայոց ձորի մարզերն ամբողջությամբ, Արագածոտնի և Շիրակի մարզերը մասնակի կապահովվեն հաստատված միկրոռեգիոնալ մակարդակի համակցված տարածական պլանավորման փաստաթղթերով, բնակավայրերը՝ հաստատված գոտևորման հատակագծերով:  
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  













